
Abt Seifried und Kapitel von Comburg verleihen den friher von Konrad von
Bronnen und seinen Miterben als Mannlehen innegehabten, nunmehr aber
aufgesagten Hof zu Tingental auf deren Bitten dem Ritter Baldinar und
seiner Gattin als erbliches Zinslehen.

Ohne Ortsangabe, 1268. April 24.

Quoniam actiones hominum evanescant in tempore, si non fuerint vero tes-
timonio ydoneorum testium et litterarum robore confirmata, hinc est, quod
nos Seifridus abbas totumque capitulum Cambergensis ecclesie ad noticiam
universorum tam presentium quam futurorum pervenire cupimus, quod Con-
radus de Brunnen et ceteri sui coheredes curiam in Tungental, quam a nobis
titulo possiderunt virilis feodi, ad manus nostras resignaverunt petentes in-
stanter, ut dictam curiam Baldinaro militi et uxori sue* nec non omnibus
heredibus conferre vellemus. Quorum peticioni annuentes iam dictam cu-
riam cum omnibus suis attinenciis, exceptis tribus iugeribus agri et duabus
domibus et uno prato, predictis personis communi consensu et manu coa-
dunata contulimus titulo censualis feodi, hac condicione mediante, videlicet
quod singulis annis in festo beati Nicolai unus solidus Hallensis ecclesie no-
stre persolvatur, et sic libere cum omnibus ipsorum heredibus dictam curiam
possidebunt, excepto quod solummodo ad casum unus solidus Hallensis inde
est persolvendus. Huius rei testimonium sunt: Engelhardus prior, Wimarus
cantor, Cunradus miles de Hage, Vlricus Bircker, Ruggerus Crezzer. In cui-
us rei eciam evidens® testimonium presentem eis literam dedimus sigillorum
nostrorum et domini Waltheri pincerne de Limpurg robore confirmatam.

Acta sunt hec anno domini M®CCLXVIIL., feria tercia ante Marci.

Nach dem Comburger Registraturbuch, S. 114.

2In der Vorlage verschrieben: sui.
PDahinter steht e mit einem Abkiirzungsstrich dariiber, was aber hier keinen Sinn gibt.

